
Britaniya kraliçası Azərbaycanı təbrik edib
 Britaniya Parlamentinin 

Lordlar Palatasında Britaniya 
Kraliçasının Azərbaycana təbriki 
səsləndirilib.

Azərbaycanın Böyük Britaniyadakı 
səfirliyindən  verilən məlumata görə, 
bir neçə gün öncə Britaniya Parlamen-
tinin Lordlar Palatasının üzvü Lord 
Qurban Hüseyn Azərbaycan Respub-
likasının müstəqilliyinin bərpasının 
30-cu ildönümü münasibəti ilə iki ölkə 
arasında əməkdaşlığın gücləndirilməsi 
istiqamətində Britaniyanın hansı addım-
lar atdığı barədə hökumətə sual ünvan-
layıb.

Sualı Britaniya hökuməti adından ca-
vablayan Lord Goldmisth Britaniya kra-
liçası II Elizabetin ildönümü münasibəti 
ilə Azərbaycana təbriklərini çatdırıb. 
O qeyd edib ki, Britaniya hökuməti 
Azərbaycanla ikitərəfli əlaqələri daha 
da möhkəmləndirmək istiqamətində 
fəaliyyətləri davam etdirir.

 Lord Goldmisth xarici işlər naziri 
Ceyhun Bayramov və Britaniyanın 
Avropa qonşuluğu və Amerika regionu 

üzrə naziri Vendi Morton arasında baş 
tutan ən son telefon danışığına istinad 
edərək, ölkələrimiz arasında, xüsusən, 
ticarət və ingilis dilinin tədrisi sahəsində 
əlaqələrin daha da dərinləşməsi 

yönündə atılmaqda olan addımları 
vurğulayıb.

“Xalq qəzeti”

Qarabağ Dirçəliş Fondunun  
Müşahidə Şurasının iclası keçirilib 

 Oktyabrın 22-də Qarabağ Dirçəliş Fondunun Müşahidə Şurasının 
növbəti iclası keçirilib.

Fonddan verilən məlumatda bildirilir 
ki, iclasda Müşahidə Şurasının sədri, 
Azərbaycan Respublikasının İqtisadiy-
yat naziri Mikayıl Cabbarov, Şuranın 
üzvləri — Ekologiya və Təbii Sərvətlər 
naziri Muxtar Babayev, Qaçqınların və 
Məcburi Köçkünlərin İşləri üzrə Dövlət 
Komitəsinin sədri Rövşən Rzayev, Milli 
Məclisin deputatı, “Qarabağa dönüş” 
İctimai Birliyinin sədri Tural Gəncəliyev, 
Milli Məclisin deputatı Fatma Yıldırım, 
Azərbaycan Dövlət İqtisad Universiteti-

nin rektoru Ədalət Muradov, Azərbaycan 
Dillər Universitetinin rektoru Kamal 
Abdulla, Azərbaycanın Xalq artisti Alim 
Qasımov və Fondun İdarə Heyətinin 
sədri Rəhman Hacıyev iştirak ediblər.

İclasda Fondun İdarə Heyətinin sədri 
Rəhman Hacıyev Müşahidə Şurasına 
görülən işlər, həmçinin icrası nəzərdə 
tutulan layihələr üzrə sənəd və təkliflər 
barədə ətraflı məlumat təqdim edib.

İclas iştirakçıları Qarabağda icra 
olunacaq layihələrə ayrılacaq maliyyə 

dəstəyi barədə ətraflı müzakirələr apa-
rıb. Müzakirələr zamanı tarixi abidələrin 
bərpası üzrə maliyyə dəstəyinin 
göstərilməsi, Qarabağda ekoloji taraz-
lığın bərpası üzrə layihələrin həyata 
keçirilməsi, ianələrin cəlb olunması, 
fondun ştat cədvəlinə dəyişikliklərin 
edilməsi və gündəlikdə duran digər 
məsələlərə toxunulub.

Müşahidə Şurası tərəfindən 2021-ci 
ilin sonunadək fond tərəfindən həyata 
keçirilməsi planlaşdırılan layihələr təsdiq 
olunub.

Görüşün sonunda işğaldan azad 
edilən ərazilərin bərpası istiqamətində 
görülən işlər və qarşıda dayanan mü-
hüm vəzifələr barədə danışan tədbir 
iştirakçıları qeyd ediblər ki, torpaqlarımız 
işğal altında olarkən bütün bunlar xəyal 
idi. Lakin Ali Baş Komandanın rəhbərliyi 
ilə Müzəffər Azərbaycan ordusunun 
qələbəsi nəticəsində torpaqlarımız 
yenidən öz sahiblərinə qovuşdu və biz 
artıq həmin ərazilərə maliyyə vəsaiti ay-
rılması, orada yenidən həyatın canlan-
ması barədə müzakirələr aparırıq.

Müşahidə Şurası fondun gördüyü 
işlər və fəaliyyət istiqamətləri barədə 
razılıqlarını ifadə edərək, İdarə Heyətinə 
müvafiq tapşırıqlar verib.

“Xalq qəzeti”

Vətən müharibəsində şəhid olan sərhədçi 
hərbçilərin anım mərasimləri keçirilib
Azərbaycanın ərazi 

bütövlüyünün təmin olunması, 
müqəddəs torpaqlarımızın 
düşmən işğalından azad 
edilməsi uğrunda Vətən 
müharibəsində həlak olmuş 
sərhədçilərin anım tədbirləri 
davam edir. 

Dövlət Sərhəd Xidmətinin 
mətbuat mərkəzindən AZƏRTAC-a 
bildiriblər ki, şəhid gizirlər Yusifzadə 
Xudayar Müslüm oğlu və Ələkbərov 
Məhəmmədəli Bayram oğlunun, 
kiçik gizirlər Hüseynov İmaməli Cəlil 
oğlu, İbrahimov Elnur Dönməz oğlu, 
İbrahimov Sultan Mikayıl oğlu, Rzalı 
Daşqın Elşad oğlu, Xosrovzadə İlkin 
Azay oğlunun anım mərasimlərində 
DSX-nin rəhbər heyəti, ictimaiyyətin 
nümayəndələri iştirak edib, şəhidlərin 
məzarlarını ziyarət edib, üzərinə gül 
çələngi qoyublar.

Mərasimlərdə iştirak edənlər 
Azərbaycan Respublikasının Prezidenti, 
Silahlı Qüvvələrin Müzəffər Ali Baş 
Komandanı İlham Əliyevin rəhbərliyi 
ilə 44 günlük Vətən müharibəsində 
torpaqlarımızın düşmən tapdağından 
azad edilməsi uğrunda şəhadət 
zirvəsinə ucalmış şəhidlərimizin 
qəhrəmanlıq salnamələri yazdıqları 

barədə danışıb, onların Vətən 
yolunda bizlərə Qələbə sevincini 
yaşadan fədakarlığının yaddaşlardan 
silinməyəcəyini vurğulayıblar.  

Şəhidlərin xatirələrinin 
əbədiləşdirilməsi, onların ailələrinin 
sosial müdafiəsinin Azərbaycan 
Respublikasının Prezidenti, Silahlı 
Qüvvələrin Müzəffər Ali Baş Komandanı 
İlham Əliyevin rəhbərliyi ilə həyata 
keçirilən dövlət siyasətinin əsas 

istiqamətlərindən olduğu, həmin 
məsələlərin daim diqqət mərkəzində 
saxlanıldığı bildirilib.

Şəhidlərin ailə üzvləri 
göstərilən diqqət və qayğıya görə 
minnətdarlıqlarını ifadə edib, 
torpaqlarımızın azad edilməsi uğrunda 
həlak olan qəhrəmanların xatirələrinin 
dövlətimiz tərəfindən əbədiləşdirilməsi, 
onların ailələrinə yüksək diqqət və qayğı 
göstərilməsinə görə minnətdarlıqlarını 
bildiriblər.

DTX-nin Beynəlxalq Antiterror  
Təlim Mərkəzində “Milli təhlükəsizlik” 

mövzusunda kursun açılış mərasimi keçirilib
Oktyabrın 25-də Azərbaycan Respublikası Dövlət Təhlükəsizliyi 

Xidmətinin (DTX) Beynəlxalq Antiterror Təlim Mərkəzində 
Azərbaycan Respublikasının Təhlükəsizlik Şurası katibinin 
xidmətinin təşkilatçılığı ilə “Milli təhlükəsizlik” mövzusunda kursun 
açılış mərasimi keçirilib. 

AZƏRTAC DTX-nin saytına istinad-
la xəbər verir ki, tədbirdə Azərbaycan 
Respublikasının Təhlükəsizlik Şurasının 
katibi, general-polkovnik Ramil Usubov, 
Azərbaycan Respublikası Prezidentinin 
köməkçisi – Prezident Administrasiyası-
nın Xarici siyasət məsələləri şöbəsinin 
müdiri Hikmət Hacıyev, DTX-nin rəisi, 
general-polkovnik Əli Nağıyev, dövlət 
orqanlarının rəhbər əməkdaşları 
və Türkiyə Respublikasının Milli 
Təhlükəsizlik Şurasının Baş katibinin 
nümayəndəsi iştirak ediblər.

Oktyabrın 29-dək davam edəcək 
kursda Azərbaycan Respublikasının 32 
dövlət qurumunun 54 nümayəndəsinin 
milli təhlükəsizliyin müxtəlif aspektlərinə 
dair mühazirələrlə çıxışları, prakti-
ki məşğələlər və panel müzakirələr 
nəzərdə tutulur. Kursun keçirilməsində 
məqsəd milli təhlükəsizlik sahəsində 
mövcud vəziyyətin və ona qarşı yönələn 
təhdidlərin qiymətləndirilməsi, mil-
li təhlükəsizliyin təmin olunmasında 
aidiyyəti strukturların birgə fəaliyyətinin 
təkmilləşdirilməsi və dövlət təşkilatları 
arasında təcrübə mübadiləsinin aparıl-
masıdır.

Tədbir Azərbaycan Respublikasının 
suverenliyi və ərazi bütövlüyü uğrunda 
qəhrəmancasına həlak olmuş Vətən 
övladlarının əziz xatirəsinin bir dəqiqəlik 
sükutla yad olunması ilə başlayıb.

İlk olaraq çıxış edən Azərbaycan 
Respublikasının Təhlükəsizlik Şura-
sının katibi, general-polkovnik Ramil 
Usubov belə bir tədbirin keçirilməsi 
üçün yaradılan şəraitə görə DTX-nin 
rəisi, general-polkovnik Əli Nağıyevə, 
tədbirdə iştirakına görə Azərbaycan 
Respublikası Prezidentinin köməkçisi 
Hikmət Hacıyevə təşəkkürünü ifadə 
edib. Natiq bildirib ki, Prezident, Silahlı 
Qüvvələrin Müzəffər Ali Baş Komandanı 
İlham Əliyevin yürütdüyü uğurlu daxili 
və xarici siyasət nəticəsində ölkəmiz 
dünyada sabitlik məkanı kimi tanınır və 

bu amil də, öz növbəsində, respublika-
da bütün sahələrin hərtərəfli inkişafına 
zəmin yaradıb. Bu gün Azərbaycanın 
birbaşa iştirakı olmadan beynəlxalq 
səviyyəli nəqliyyat-logistika və nəhəng 
enerji layihələrinin reallaşması, mü-
hüm siyasi qərarların qəbul olunması 
mümkün deyildir. Bununla yanaşı, qeyd 
edilib ki, son zamanlarda, xüsusən 
də Vətən müharibəsində qazanılmış 
Qələbədən sonra bəzi qüvvələr öz 
məkrli planlarını həyata keçirməklə 
bölgədə yaranmış stabilliyin yenidən 
pozulmasına çalışır, müxtəlif təxribatlara 
əl atırlar. Bu təhdidlərə qarşı xüsusi 
xidmət və hüquq-mühafizə orqanlarının 
birgə effektiv mübarizəsindən danı-
şan general-polkovnik Ramil Usubov 
dövlətin hərbi potensialının artırılması, 
müdafiə qabiliyyətinin yüksəldilməsi 
istiqamətində daim lazımi tədbirlərin 
görüldüyünü, vacib addımların atıldığını 
diqqətə çatdırıb.

Azərbaycan Respublikası Preziden-
tinin köməkçisi – Prezident Administ-
rasiyasının Xarici siyasət məsələləri 
şöbəsinin müdiri Hikmət Hacıyev çıxış 
edərək hər bir dövlətin prioritet məsələsi 
olan milli təhlükəsizliyin etibarlı təmin 
olunmasından danışıb, bu sahədə 
fəaliyyətin həyata keçirilməsində ölkə 
başçısı İlham Əliyevin rəhbərliyi ilə 
hazırlanmış Milli Təhlükəsizlik Konsep-
siyasının önəmindən bəhs edib. Otuz 
ilə yaxın müddət ərzində dövlətimizin 
təhlükəsizliyi əleyhinə yönəlmiş başlıca 
amilin Ermənistan tərəfindən aparılan 
işğalçılıq siyasəti olduğunu bildirən şöbə 
müdiri qeyd edib ki, Müzəffər Ali Baş Ko-
mandanın qətiyyətli sərkərdəliyi altında 
Azərbaycan Ordusunun Vətən savaşın-
da qələbə çalmaqla erməni faşizmini 
məhv etməsi nəticəsində regionda yeni 
təhlükəsizlik düzəni formalaşıb.

Tədbirdə çıxış edən DTX-nin rəisi, 
general-polkovnik Əli Nağıyev tədbirin 
keçirilməsinin əhəmiyyətinə toxuna-

raq hazırkı dönəmdə respublikamızın 
təhlükəsizliyinə yönəlmiş təhdidlərə 
qarşı səylərin birləşdirilməsinin 
vacibliyindən bəhs edib, aidiyyəti qu-
rumların koordinasiyalı şəkildə müm-
kün risklərlə səmərəli mübarizəsindən 
danışıb. Vurğulanıb ki, Azərbaycanın 
sülh çağırışlarına baxmayaraq, 
Vətən müharibəsindən sonra hələ də 
bölgədə olan real vəziyyətlə barışmaq 
istəməyən, revanşist ideyalarla yaşayan 
qüvvələrin destruktiv əməlləri müşahidə 
edilməkdədir. Belə ki, mövcud vəziyyəti 
qəbul edə bilməyən Ermənistandakı 
mənfur ünsürlər daim ölkəmizə qar-
şı əks-təbliğat aparır, Azərbaycanda 
yaşayan müxtəlif xalqların arasında 
nifaq toxumu səpməyə çalışır, qonşu 
dövlətlərlə respublikamız arasında olan 
münasibətlərin gərginləşməsinə çalışır. 
Azərbaycan Respublikasının Prezi-
denti İlham Əliyevin rəhbərliyi altında 
aidiyyəti dövlət orqanları tərəfindən 
ermənilərin ölkəmizə qarşı mümkün 
təxribatları diqqətlə izlənilir və adekvat 
tədbirlər görülür. General-polkovnik 
Əli Nağıyev ayrı-ayrı xarici dövlətlərin 
xüsusi xidmət orqanlarının Azərbaycana 
qarşı kəşfiyyat-pozuculuq fəaliyyətinin 
zərərsizləşdirilməsi istiqamətində həyata 
keçirilmiş tədbirlər barədə məlumat 
vermiş, bəzi vətəndaşların ölkə hü-
dudlarından kənarda qanunsuz silahlı 
birləşmələrə qoşulması, hərbi təlimlər 
keçərək silahlı münaqişə ocaqlarında 
iştirak etməsinin də narahatlıq doğuran 
məsələlərdən biri olduğunu və həmin 
şəxslərin gələcəkdə ölkə ərazisində 
terror-təxribat əməlləri törətməyə cəhd 
etməsinin də daim diqqət mərkəzində 
saxlanıldığını nəzərə çatdırıb. Çıxışında 
informasiya təhlükəsizliyi sahəsində 
baş verən cinayətlərin, koronavirus 
pandemiyasının yaratdığı problemlərin 
ümumi təhlükəsizlik arxitekturasına 
təsirlərindən də danışan DTX rəisi 
vurğulayıb ki, respublikamızda möv-
cud sabitliyin pozulmasına yönəlmiş 
bütün sadalanan hallara qarşı Dövlət 
Təhlükəsizliyi Xidməti tərəfindən bundan 
sonra da qətiyyətli tədbirlər görüləcək.

Tədbir müvafiq dövlət qurumlarının 
nümayəndələrinin çıxış və mühazirələri 
ilə davam edib.

Şəhid ailələri və müharibə əlillərinə, digər həssas 
qruplardan olanlara daha 50 mənzil verildi

 Əmək və Əhalinin Sosial 
Müdafiəsi Nazirliyi tərəfindən 
Bakının Xocasən qəsəbəsində 
şəhid ailələri, müharibə əlilləri, 
gözdən əlilliyi olan şəxslər və 
dövlət uşaq müəssisələrinin 
məzunlarına daha 50 mənzil 
təqdim edilib.

ƏƏSMN-dən verilən məlumatda 
bildirilir ki, mənzillərin sənədlərini əmək 
və əhalinin sosial müdafiəsi nazirinin 
müavini Hidayət Abdullayev təqdim 
edib. H.Abdullayev bildirib ki, oktyabrın 
25-i Prezident, Ali Baş Komandan 
İlham Əliyevin rəhbərliyi ilə qüdrətli 
ordumuzun ötən il Vətən müharibəsində 
Qubadlının işğaldan azad edildiyi 
gündür. 30 ilə yaxın Ermənistanın işğalı 
altında qalan Qubadlı bu gün azaddır və 
azad edilmiş bütün yurd yerlərimiz kimi, 
orada da üçrəngli bayrağımız dalğalanır.

Nazir müavini möhtəşəm 
zəfərimizlə başa çatan 44 günlük Vətən 
müharibəsindən sonra  şəhid ailələri 
və qazilərlə bağlı genişmiqyaslı dəstək 
tədbirlərinin həyata keçirildiyini bildirib. 
Artıq 31 min şəxsin bu dəstək tədbirləri 
ilə əhatə olunduğunu deyib. O qeyd 
edib ki, zəfəri bizə yaşadan qəhrəman 
şəhidlərimizin ailələrinə və qazilərimizə 
növbəti mənzillərin təqdim edilməsi 
dövlətimizin həm də sosial sahədə 
güclü, uğurlu siyasətini göstərir.

H.Abdullayev ötən dövrdə 11 
min şəhid ailəsi və müharibə əlilinə 
mənzil və fərdi ev verildiyini, dövlət 
başçısının sərəncamı ilə 2021–2025-
ci illərdə daha 11 min mənzil və fərdi 
evin bu kateqoriyalardan olan şəxslərə 
verilməsinin nəzərdə tutulduğunu 
diqqətə çatdırıb. Bildirib ki, 2021-ci il 
üzrə 3 min mənzil və fərdi evin verilməsi 
işləri davam etdirilir və onlardan artıq 
1850 mənzil verilib. Vətən müharibəsi 
qəhrəmanlarının, onlardan şəhid 
olanların ailələrinin, həmçinin gözdən 

əlilliyi olan şəxslərin, dövlət uşaq 
müəssisələri məzunlarının da mənzillə 
təminatı işləri davam etdirilir.

Yeni mənzillərlə təmin edilənlər 
Prezident İlham Əliyevin xüsusi 
qayğısını hər zaman hiss etdiklərini 
vurğulayıblar. Onlar bu gün yeni 
mənzillərlə təmin edildiklərinə görə 
dövlət başçısına dərin minnətdarlıqlarını 
ifadə ediblər.

Samirə ƏLIYEVA,  
“Xalq qəzeti”

Sumqayıtlı gənc musiqiçilər  
beynəlxalq müsabiqədə mükafatlar əldə ediblər

Almaniyanın paytaxtı Berlində keçirilmiş çoxjanrlı musiqi 
müsabiqəsi Sumqayıt Regional Mədəniyyət Idarəsinə tabe olan Qara 
Qarayev adına 1 nömrəli Uşaq Musiqi Məktəbinin şagirdləri üçün 
uğurlu olub. 

"HERBEST SYMPHONIE - Berlin 
2021" adlanan müsabiqədə  fortepi-
ano janrı üzrə 6-cı sinif şagirdi Aytac 
Vəlizadə və 5-ci sinif şagirdi Valeriya 

Olxovaya müsabiqənin 1-ci dərəcəli 
laureatı, məktəbin digər şagirdləri Səid 
Vəlizadə, Aysu Məmmədzadə, Ayla 
Pənahova və İnci Vəlizadə isə 2-ci 

dərəcəli laureatı adını qazanıblar.
Sumqayıtlı gənc istedadların 

nailiyyətinə görə onların müəllimləri 
Esmira Əliyeva və Sevda Məcidova da 
mükafata layiq görülüblər.

Əli NƏCƏFXANLI, 
“Xalq qəzeti”nin  

bölgə müxbiri

